Dechrau cerdd yn adrodd mor dwyllodrus ydyw calon dyn gyda rhybudd i’r bobl sydd yn sôn am gadw tlawd yn ei blwyf i feddwl i ble yr ânt hwythau pan fônt yn gyrff, pryd na chadw’r plwyf mohonynt, i’w chanu ar Elusenni Meistres.

1.

Duw Frenin y trugaredd, ti a wnest y nef a’i sylfaen gref,

A gwnest y ddaear hefyd a’i llawnfyd yn ei llef;

Ti wnaethost holl greaduried ar fôr a thir medd geirie gwir,

Ymlusgied a phob adar mewn moddion claear clir;

Ti luniest Adda eilwaith ar dy berffaith lanwaith lun,

Pob peth yn glau er ufuddhau neu gadw deddfau’r dyn;

Ti roist i Adda ynte gyfreth ole, modde mawr,

Ni chadwodd hon heb lygru ei fron syth union ond saith awr.

2.

Ti luniest rywbeth rhyfedd, mae hi eto ynglŷn tu mewn i ddyn,

A chalon, erbyn chwilio, yw henw honno ei hun;

Dyna’r peth rhyfedda’ i Adda erioed, i ddyn a roed,

Y hi sydd fwya’ ei hawydd beunydd gan bob oed;

Nid yw hi ond delw fechan, hi lwnc yrŵan lydan le,

Chwenyche heb feth gael pob rhyw beth mewn afieth ond y ne’;

Pe rhoed y byd ac sy ynddo i geisio boddio honno ei hun

Ni orffwyse hon ddim mwy na’r don tan ddwyfron dirion dyn.

3.

Y hi ydy llety llaredd pob drwg a llid, afradlon fryd, 

Maleisie a drwg ddichellion o’r galon doen’ i gyd;

Balchder a chenfigen bob munud awr trwy’r ddaear lawr,

O’r galon maent yn bendant yn cael y meddiant mawr;

Godineb, awydd bydol a phob naturiol hudol haid,

O’r galon gron y tardda’n llon annhirion blinion blaid;

Mae’n olwyn drichornelog, offeryn chwannog lidiog lais,

Mae ynddi fil o had a hil, holl hepil trengil trais.

4.

Calon Efa flysodd yr afal drud yn nechre’r byd,

Am hwn hi werthe ei phobol mewn anhyfrydol fryd;

On’d ydoedd Cain yn greulon? Am lid a gwawd aeth yn dylawd,
Roedd calon hwn yn llidiog neu afrywiog ladd ei frawd;

Mab Noa heb ddim tosturi wrth edrych noethni difri’ ei dad,

Cadd felltith gaeth a duo a wnaeth ysywaeth heb les(d; 

Calon Pharo ynte honno a’i tynne i donne’r dŵr,

Am lawer tro a wnaethe fo cadd yno suddo’n siŵr.

5.

Calonne’r hen Israelied a glede yn glir wrth rodio’r tir,

Ni choelien’ eirie Mosus ddawn gweddus, dyna’r gwir;

Y ddaear a ’magorodd, hi lyncodd rai oedd yno ar fai,

I blith y lleill dôi brinder a’u llawnder aeth yn llai;

Gan Ahab frenin creulon roedd tan ei ddwyfron galon gerth

Yn dwyn ei ran oddi ar y gwan, anniddan oedd ei nerth;

Gan Ddeifas ddidrugaredd roedd calon ffiedd fuchedd faith,

Un Lasarus lon ni chadd gerbron mo’r briwsion, moddion maith.

6.

Er gwaethed eu cyneddfe a’u hawydd fryd am bethe’r byd 

Mae yrŵan waeth calonne yn ymdynnu am bethe’r byd;

Llo aur mae pawb o ddifri’ i’w addoli’n dduw tra bon ni byw,

Ni feddwn ’r un Elias air addas deg ei ryw;

Os lladdodd Cain mewn hylltod Abel fawrglod, syndod syth,

Rym ninne a’n chwant lladd mame plant neu eu dwyn tan fethiant fyth;

Er cleted calon Pharo câi pob dyn yno fegio ei fwyd

Hyd lan a thre’ a phob rhyw le er bod eu lliwie yn llwyd.

7.

Medd y rhai goludog, “Dim siarad hwy. Aed pawb i’w blwy’”

Fel pete math o gornwyd neu glefyd neu ryw glwy’;

A’r sawl sy’n osio cerdod i ddierth rai yn nryse eu tai,

Mae sôn am ffinio y rheini oni rôn nhw leni lai,

Fel pete Dduw heb weled y trueinied, gweinied gwan,

Mae pawb yn gry’ am eu rhwystro i dŷ tros feirw yn hynny o fan;

Mae hynny yn gryn wrolieth gan berchen cyweth i nac(u

Heb deimlo eu bri neu faint o ri’ sy’n diodde’ cledi clau.

8.

Mae pawb sy’n perchen mawredd am gadw ei nyth tra bo ynddo chwyth,

Nid ŷn’ yn tybed heddiw rhaid iddyn’ feirw fyth;

Ow! gwyliwch eich cymdogion yn gado ar drai eu tir a’u tai,

Meddyliwch yn feddaledd am ddiwedd rhyfedd rhai;

Er iddyn’ brynu tiroedd neu gasglu miloedd ym mhob man

Âi pawb o’i go’, annuwiol dro, rhag gwrando ar gwyno’r gwan;

Er ennill yna yn raenus yr holl fyd barus, felys fawl,

Dim lles ni wna i’r enaid cla’ ym moddfa dyfna’ diawl.

9.

Er byw yn foneddigion a stwrdio’r gwan fynd bawb i’w fan

A dwyn ei fara a’i fawredd, oedd ryfedd yn ei ran,

Pan ddelo awr farwoleth fe newidia eu gwedd a’u hyfryd hedd,

Rhaid gado ar ôl yr elw a mynd yn feirw i fedd;

Eu ffrins a’u holl gynghorwyr doen’ hyd y llwybyr at y llan

A phob rhyw gâr i’w rhoddi yn wâr mewn daear, fyddar fan,

Ac yno mynd yn rymus i ddarllen yr ewyllys, drefnus dro,

A’r corffyn gwan heb ddim i’w ran ond graean tan y gro.

10.

Ar enaid [    ] yn ronyn a aiff yn drist at orsedd Crist

Ac yno bydd yn dirnad mor gaead oedd ei gist;

Pan bwysir o yn y clorian rhy fychan fydd yr ola’ ddydd,

Fe’i gwrthyd Iesu yn union o eisie ffyddlon ffydd;

I’w blwy’ fe’i gyrrir weithan tan ddwylo Satan, aflan un,

Lle bu fo yn was neu’n ddyn di-ras, at Suddas las ei lun;

Cydwybod dda’r pryd hynny—pe câi pob teulu ei meddu mwy!—
A nefol ras trwy fyw’n ddi-gas fydd gwell na phlas na phlwy’.

Ffynhonnell

Dechrau Cerdd yn adroedd mor dwyllodrys ydiw Calon dyn gyda rhybydd ir bobl sydd yn Son am gadw Pôb Tylaoed yn ei Blwy, i feddwl i ble yr ant hwythau pan font yn yn Gurph, pryd na chadw’r plwy monynt yw chanu ar Eluseni Mistres.

1.

Duw frenhin y Trugaredd ti awneist y nef ai sylfaen gref,

A gwneist y ddaear hefyd ai llawn fyd yn i llef,

Ti wnaethost holl greaduriaid ar fôr a thir, medd geiriau gwir,

Ymlusgiad a phob adar, mewn moddion claear clir,

Ti liniest adda eilwaith ar dy berphaith lanwaith lûn,

Pob peth yn glau er ufnddhau, ne gadw deddfau’r dyn,

Di roist’i adda ynte gyfraith ole modde mawr,

Ni chadwodd hon heb lygru i fron, syth union ond saith awr.

2.

Ti liniest riw beth rhyfedd mae hi etto ynglyn Ty mewn i ddyn,

A chalon erbyn chwilio, yw henw hono i hyn,

Dyna’r peth rhyfedd [  ] adda[ ] erioed! i ddyn a roed,

Y hi sydd fwya i hawydd beunydd gan bob oed,

Nid yw hi ond delw fechan, hi lyngc yr owan lydan le,

Chwenyche heb feth gael pob rhiw beth mewn afieth ond y ne,

Py rhoid y byd ag su ynddo i geisio boddio hono i hyn,

Ni orphwyse hon ddim mwy na’r don, tan ddwy-fron dirion d[ ].

3.

Y hi ydi lletu llaredd pob drwg a llid, afradlon frid 

Maleisie a drwg ddichellion or galon doen i gid,

Balchder a chenfigen bob munud awr, trwy’r ddaear lawr

Or galon maent yn bendant yn cael ’r meddiant mawr,

Godineb awydd bydol, a phob natyriol hydol haid,

O’r galon gron y Tardda’n llon, anhirion blinion blaid,

Mae’n olwyn dri chornelog, offeryn chwanog lidiog lais,

Mae ynddi fil o hâd a hil, holl hepil Treingil Trais.

4.

Calon efa flysodd yr afal drud, yn nechrau’r byd,

Am hwn hi werthe i ffobol, mewn anhyfrydol fryd

Ond ydoedd Cain yn greulon, am lid a gwawd: aeth y[ ] dylawd

Roedd calon hwn yn llidiog, ne afrowiog ladd i frawd,

Mab Noah heb ddim tosturi, wrth edrych noethni difri i dad,

Cadd felltith gaeth a duo a wnaeth o sowaeth heb leshad 

Calon pharao ynte hono ai Tynei done’r dwr,

Am lawer tro a wnaethe fo, cadd yno suddo’n siwr.

5.

Calone’r hen Israelied a glede yn glir, wrth rodio’r tir

Ni choelien eiriau mosus ddawn gweddus dyna’r gwir,

Y ddaear a magorodd hi lyngcodd rai, oedd yno ar fai,

I blith y lleill doe brinder ai llawnder aeth yn llai,

Gan ahab frenhin Crenlon, r oedd tann i ddwyfron galon gerth,

Yn dwyn i ran oddiar y gwan, aniddan oedd i nerth,

Gan ddifais ddi drigaredd, roedd calon ffiedd fuchedd faith

Un Lasarus lon, ni chadd ger bron, mor briwssion moddion maith,

6.

Er gwaethed i cyneddfe ai hawydd fryd, am Bethe’r byd, 

Mae’r owan waeth calone, yn ymdyny am bethe’r byd,

Llo aur mae pawb o ddifri, yw addoli yn dduw tra bo nhw byw,

Ni feddwn’r un Eleias air addas deg i ryw,

Os lladdodd cain mewn hylldod Abel frwrglod syndod syth

Rum ninau an chwant, lladd mamau plant ne i dwyn Tan feithiant fyth,

Er cleted calon pharo cae bob dyn yno fegio i fwyd,

Hyd lan a thre, a phob rhiw le, er bod i lliwie’n llwyd,

7.

Medd yr hai goludog dim siarad hwy aed pawb yw blwy

Fel pete math o gornwyd, neu glefyd ne riw glwy,

Ar sawl sy’n iwsio cerdod, i ddierth rai, yn dryse i Tai,

Mae sôn am ffinio yr heini, on i ron hw leni lai,

Fel pete Dduw heb weled, y Trieinied gweiniad gwan,

Mae pawb yn gry am i rhwystro i dy, tros feirw yn hyny o fan,

Mae hyny’n gryn wrolieth, gan berchen coweth i nac hau,

Heb deimlo i bri ne faint o ri, su’n diodde cledi clau.

8.

Mae pawb su’n perchen mawredd, am gadw i nyth, tra bo ynddo chwyth,

Nid yn yn Tybed heddiw, rhaid uddyn feirw fyth,

Ow gwiliwch eich cymydogion, yn gado ar drai ei tir ai tai

Meddyliwch yn feddaledd am ddiwedd rhyfedd rhai,

Er uddyn bryny Tiroedd, neu gasgly miloedd ymhob man

Ae pawb oi go, anuwiol dro rhag gwrando ar Cwyno’r gwan.

Er ynill yna yn raenus, yr holl fyd barus felus fawl,

Dim llês ni wna, i’r enaid cla, y moddfa dyfna diawl.

9.

Er byw yn foneddiogion a stwrdio’r gwan fynd bawb yw fan, 

A dwyn ei fara ai fowredd, oedd ryfedd yn i ran,

Pan ddelo awr farwolaeth, fe newid ia i gwedd ai hyfryd hedd,

Rhaid gado or ol yr elw, a mynd yn feirw i fêdd,

Ei ffryns ai holl gynghorwyr, doen hyd y llwybyr, at y llan

A phob rhiw gâr, yw roddi yn wâr, mewn daear fyddar fan,

Ag yno mynd yn rymus, i ddarllen’r ewllys drefnus dro

Ar corphun gwan, heb ddim yw ran ond graean tan y gro.

10.

Ar enaid [    ] yn ronyn a eiph yn drist, at orsedd Crist,

Ag yno bydd yn dirnad mor gaead oedd i gist,

Pan bwysir o yn y clorian rhu fychan fydd, yr ola ddydd

Fe i gwrthyd Jesu yn union, o eisie ffyddlon ffydd,

Yw blwy fe i gyrir weithan, tan ddwylaw Sattan aflan ûn

Lle bu fo’n was, ne’n ddyn di ras at suddas lâs i lûn,

Cydwybod dda’r pryd hyny, py cae bob Teulu’i meddu mwy

A nefol râs, trwy fyw’n ddi gas fydd gwell na fflas na fflwy.

Hugh Jones Llangwm ai Cant 1758

Y testun

Argraffwyd yn yr Amwythig tros Evan Ellis ‘Llan Mihangel glyn y myfur’. 

